
ზრუნვის საჭიროებების, სერვისებისა და პოლიტიკის ადვოკატირების პროექტების საგრანტო კონკურსი - II რაუნდი  
 09.03..2020 – 10.04.2020
კონკურსის განმცხადებელი: კონსულტაციის და ტრენინგის ცენტრი
მოთხოვნა ადვოკატირების პროექტის საგრანტო განაცხადებზე 
წინასიტყვაობა
კონსულტაციისა და ტრენინგის ცენტრი (CTC) აცხადებს საგრანტო კონკურსს პროექტის „ჯანმრთელობის, ზრუნვისა და სოციალური უფლებებისთვის“ ფარგლებში.  აღნიშნული პროექტის მიზანია ბიოფსიქოსოციალურ მიდგომაზე დაფუძნებული ერთიანი ინტეგრირებული ზრუნვის სისტემის განვითარების ხელშეწყობა და  ჯანდაცვისა და ზრუნვის სერვისების ხელმისაწვდომობის საკითხების აქტუალიზება. 
ამ მიზნით პროექტი ხელს შეუწყობს მტკიცებულებებზე დაფუძნებული პოლიტიკის ფორმირებას კვლევების მხარდაჭერითა და მათი შედეგების  წარმოჩენით. პრიორიტეტული სფეროებია ხანგრძლივი მოვლა და ფსიქიკური ჯანმრთელობა. ამისათვის პროექტი ღია კონკურსების მეშვეობით დააფინანსებს კვლევით პროექტებსა და მათ შედეგებზე დაფუძნებულ ადვოკატირების კამპანიებს. ასევე მედიის სხვადასხვა არხების მეშვეობით უზრუნველყოფს გამოვლენილ პრობლემებზე ინფორმაციის გავრცელებას.  
პროექტი ხორციელდება გერმანული ფონდის Bread for the World (BfdW) ფინანსური დახმარებით.  

კონსულტაციისა და ტრენინგის ცენტრი (CTC) 1999 წლიდან საქმიანობს. მისი მიზანია ხელი შეუწყოს ქვეყნის სოციო-ეკონომიკური განვითარების პროცესს და ძლიერი სამოქალაქო საზოგადოების ფორმირებას. თავისი საქმიანობით CTC უზრუნველყოფს   ადგილობრივი ადამიანური და ორგანიზაციული შესაძლებლობებისა და პოტენციალის განვითარებას. მეტი ინფორმაციისთვის შეგიძლიათ ეწვიოთ საიტს www.ctc.org.ge.
„კონსულტაციის და ტრენინგის ცენტრმა“ პროექტის  „ჯანმრთელობის, ზრუნვისა და სოციალური უფლებების“ ფარგლებში დააფინანსა კვლევითი პროექტი “ჯანმრთელობისა და სოციალური დაცვა ხანდაზმულებისთვის საქართველოში – არსებული სერვისები და ძირითადი საჭიროებები“, კვლევა განხორციელდა ივანე ჯავახიშვილის სახელობის თბილისის სახელმწიფო უნივერსიტეტში არსებული შშმ პირთა საკითხების კვლევის ცენტრის მიერ, კვლევის განხორციელებაში მონაწილეობდნენ პროექტის პარტნიორი ორგანიზაციები: ახალგაზრდა პედაგოგთა კავშირი და შეზღუდული შესაძლებლობის მქონე ქალთა და შეზღუდული შესაძლებლობის მქონე ბავშვთა დედათა ასოციაცია ,,დეა“. კვლევის ძირითადი მიზანი იყო ხანდაზმულთა საჭიროებებისა და მათთვის ხელმისაწვდომი სახლმწიფო მომსახურებების ანალიზი. მოცემული ადვოკატირების პროექტების საგრანტო კონკურსი (II რაუნდი) ეხება აღნიშნულ კვლევაზე დაფუძნებული ადვოკატირების კამპანიის წარმართვას. 
1. საგრანტო კონკურსში მოწვევა
კონკურსში  მონაწილეობა შეუძლია საზოგადოებრივ ორგანიზაციას (არასამეწარმეო იურიდიულ პირს) და/ან საზოგადოებრივი ორგანიზაციების კონსორციუმს. 
საგრანტო კონკურსის ფარგლებში დაგეგმილია ერთი პროექტის დაფინანსება.  წარმოდგენილი პროექტების შეფასებიდან გამომდინარე, CTC იტოვებს უფლებას არ გამოავლინოს გამარჯვებული პროექტი და კონკურსი განმეორებით გამოაცხადოს.   
 საგრანტო განაცხადების წარმოდგენის ბოლო ვადაა 2020 წლის 10 აპრილი, 17:00 საათი. 
2. კონკურსის მიზანი 
კონკურსის მიზანია „კონსულტაციის და ტრენინგის ცენტრის“ მიერ დაფინანსებული კვლევის “ჯანმრთელობისა და სოციალური დაცვა ხანდაზმულებისთვის საქართველოში – არსებული სერვისები და ძირითადი საჭიროებები“   მიგნებებისა და რეკომენდაციების  ადვოკატირება და შესაბამისი რეკომენდაციების პრაქტიკაში გატარების ხელშეწყობა. 
კვლევაზე დაფუძნებით განმცხადებელმა ორგანიზაციამ უნდა გამოავლინოს მისი შეფასებით  აქტუალური საკითხები და წარმოადგინოს შესაბამისი დასაბუთება. პროექტი უნდა მოიცავდეს განმცხადებელი ორგანიზაციის მიერ შერჩეული კონკრეტული პრიორიტეტების შესაბამისად ხანდაზმულთა მდგომარეობის გაუმჯობესებაზე მიმართულ ადვოკატირების გეგმას. პროექტი უნდა წარმოდგენილ იყოს თანდართული საპროექტო წინადადების ფორმატის გამოყენებით. 

იხ. კვლევის ბმული: https://www.ctc.org.ge/?public=%E1%83%AF%E1%83%90%E1%83%9C%E1%83%9B%E1%83%A0%E1%83%97%E1%83%94%E1%83%9A%E1%83%9D%E1%83%91%E1%83%98%E1%83%A1%E1%83%90-%E1%83%93%E1%83%90 %E1%83%A1%E1%83%9D%E1%83%AA%E1%83%98%E1%83%90%E1%83%9A 
3. პროექტების ხანგრძლივობა და ბიუჯეტი
პროექტების განხორციელების მაქსიმალური ვადაა 7 თვე. პროექტების განხორციელება უნდა დაიწყოს 2020 წლის მაისში, პროექტის ბიუჯეტის ზედა ზღვარი არის 48 600 ლარი. აღნიშნულ თანხაში სავალდებულოა განმცხადებლის მხრიდან სულ მცირე 20% ფულადი სახით თანადაფინანსების უზრუნველყოფა. ნატურალური სახით (in-kind)  ნაჩვენები თანადაფინანსება არ განიხილება. 
პროექტი დაფინანსდება საგრანტო ხელშეკრულების საფუძველზე. პროექტის ბიუჯეტით გათვალისწინებული ხარჯები უნდა მოიცავდეს დღგ-ს. 
4. კვლევის საპროექტო წინადადება
საგრანტო კონკურსში მონაწილეობის მისაღებად აპლიკანტმა უნდა წარადგინოს:
1. კვლევის საპროექტო წინადადება თანდართული ფორმის მიხედვით (იხ.დანართი 1)
2. ბიუჯეტი და გრანტის მიმღების კონტრიბუცია. პროექტის სრული ბიუჯეტი წარმოდგენილი უნდა იქნეს ლარში, Excel-ის დოკუმენტში, სადაც დეტალურად არის გაწერილი როგორც დონორის, ასევე გრანტის მიმღების კონტრიბუცია  (იხ. დანართი 2).

5. კონკურსში მონაწილეობაზე უფლებამოსილი ორგანიზაციები
კონკურსი ღიაა შესაბამისი გამოცდილების მქონე საქართელოში რეგისტრირებული საზოგადოებრივი ორგანიზაციებისათვის და/ან საზოგადოებრივი ორგანიზაციების კონსორციუმისათვის. 
განმცხადებელ საზოგადოებრივ ორგანიზაციას უნდა გააჩნდეს პროექტით გათვალისწინებულ სფეროში საჯარო ინტერესების დაცვისა და საპროექტო საქმიანობის არანაკლებ 3 წლიანი გამოცდილება. 
განაცხადს თან უნდა ერთვოდეს განმახორციელებელი საზოგადოებრივი ორგანიზაცი(ებ)ის შესახებ მოკლე  ინფორმაცია ბოლო სამი წლის განმავლობაში განხორციელებული შესაბამისი პროექტების შესახებ. 
6. შერჩევის პროცესი
ობიექტური და არადისკრიმინაციული შერჩევის პროცესის უზრუნველსაყოფად პროექტებს განიხილავს დამოუკიდებელი პირებისგან შექმნილი საბჭო. საბოლოო გადაწყვეტილებები მიიღება საბჭოს წევრთა შორის კონსენსუსის მიღწევის გზით. შეფასების პროცესში შესაძლოა აპლიკანტებს მოეთხოვოთ დამატებითი ინფორმაციის წარდგენა, რაც მათ უნდა უზრუნველყონ 3 სამუშაო დღის ვადაში.
7. შერჩევის კრიტერიუმები
შერჩევა მოხდება შემდეგი კრიტერიუმების გათვალისწინებით:

· განაცხადთან დაკავშირებულ ტექნიკურ მოთხოვნებთან შესაბამისობა;
· ადვოკატირებისთვის საკითხების შერჩევის დასაბუთება 
· ადვოკატირების გეგმის შესაბამისობა და რეალისტურობა;
· განმცხადებელი ორგანიზაციის კვალიფიკაცია და გამოცდილება

· განმახორციელებელი კვლევითი ჯგუფის წევრების კვალიფიკაცია 
· ხარჯების ეფექტურობა, გასაგები, ადეკვატური და ზუსტი პროექტის ბიუჯეტი;
8. თანხების გამოყენება
პროექტის ფარგლებში შესაძლოა მხოლოდ პროექტის განხორციელებისათვის საჭირო პირდაპირი ხარჯების დაფარვა.  არ დაფინანსდება საერთაშორისო ტრანსპორტირებასთან, სტიპენდიებთან და კონფერენციებში მონაწილეობასთან დაკავშირებული ხარჯები. ორგანიზაციებს არ ექნებათ უფლება განკარგონ თანხები კაპიტალური ხარჯების დასაფარად და/ან აქტივების შესაძენად. 
9. პროექტის შედეგების შეფასება
პროექტების განხორციელების პროცესში CTC ჩაატარებს რეგულარულ მონიტორინგს. აპლიკანტებმა მიმდინარე რეჟიმში უნდა წარმოადგინონ პროექტის განხორციელების თხრობითი და ფინანსური ანგარიშები. 
10. აპლიკაციის გაგზავნის პროცედურა
განაცხადი წარმოდგენილი უნდა იყოს ქართულ ენაზე. 
აპლიკანტებმა უნდა წარმოადგინონ შემდეგი დოკუმენტაცია: 
· საპროექტო წინადადება და ბიუჯეტი (თანდართული ფორმის მიხედვით);
· ინფორმაცია განმცხადებელი და პარტნიორი ორგანიზაციის შესახებ
· პროექტის გუნდის საკვანძო წევრთა CV-ები;
ყველა დოკუმენტი უნდა გაიგზავნოს ელექტრონულად შემდეგ ელ. ფოსტაზე: healthandcare@ctc.org.ge . 
ღია კარის დღე გაიმართება CTC-ის ოფისში 23 მარტს, 12:00 საათზე.

საკონტაქტო ინფორმაცია

CTC, ოთარ ჩხეიძის ქუჩა 5. 0186, თბილისი, ტელეფონი: +995 32 220 67 75 
დანართი 1
ადვოკატირების პროექტის განაცხადის ფორმა
1. ადვოკატირების კამპანიის არსი
მოკლედ ჩამოაყალიბეთ მთავარი პრობლემა და მისი გამომწვევი მიზეზები, აღნიშნეთ ვის ეხება აღნიშნული პრობლემა.  მიუთითეთ პროექტის წინარე კვლევის რომელ მიგნებებსა და რეკომენდაციებს გამოყოფთ და რატომ. აღწერეთ რა სახის ცვლილების მიღწევა გსურთ. (მაქსიმუმ 0.5 გვერდი)
2. ადვოკატირების კამპანიის მიზნისა და ამოცანების განსაზღვრა
შეავსეთ წარმოდგენილი ცხრილი, სადაც ჩამოაყალიბებთ ადვოკატირების მიზანს ანუ რა სახის კონკრეტული ცვლილების/შედეგის მიღწევა გსურთ აღნიშნული პროექტის შედეგად. მიუთითეთ ის საკვანძო ამოცანები, რომელთა შესრულება დაგეხმარებათ დასახული მიზნის მიღწევაში. მიზანი და ამოცანები უნდა იყოს ჩამოყალიბებული სპეციფიურად, ასახავდეს კონკრეტულ მიღწევად/გაზომვად შედეგს/ცვლილებას  და თან ახლდეს მიღწევის შფასების საკვანძო ინდიკატორი  (მაქსიმუმ 0.5) 
	მიზანი/ამოცანა
	ინდიკატორი
	გადამოწმების წყარო

	მიზანი: ....
	
	

	ამოცანა 1: ...
	
	

	ამოცანა 2 ....
	
	

	....
	
	


3. დაინტერესებული პირების იდენტიფიკაცია და ანალიზი
ჩამოთვალეთ საკვანძო დაინტერესებული პირები. აღწერეთ საკითხის მიმართ მათი დამოკიდებულება, ინტერესი, თუ გავლენა, მიუთითეთ რა სახის ინტერაქციას გეგმავთ თითოეულ დაინტერესებულ პირთან 

	დაინტერესებული პირი
	დახასიათება (საკითხის მიმართ დამოკიდებულება, მიმართება, გავლენა)
	პროექტის მიდგომა დაინტერესებულ პირთან მიმართებაში

	
	
	

	
	
	


4. საქმიანობები და ღონისძიებები
        შესაბამისი ამოცანების მიხედვით,  აღწერეთ  აქტივობები და ტაქტიკური ნაბიჯები (მაქსიმუმ 2 გვერდი). 

5. პროექტის განმახორციელებელი გუნდი
        აღწერეთ გუნდის შემადგენლობა,მათი დატვირთვა და როლები. ასევე მიუთითეთ და დაასაბუთეთ თუ            გეგმავთ მოკლე ვადიანი ექსპერტების მოწვევას და ჩართვას (მაქსიმუმ 0.5 გვერდი)
6. რისკების ანალიზი
       განსაზღვრეთ პროექტის საკვანძო რისკები და მათი შერბილებისა თუ თავიდან აცილების ღონისძიებები  (მაქსიმუმ 0.5 გვერდი)
	რისკი
	პროექტზე გავლენის აღწერა  და მართვის ღონისძიება/მიდგომა

	
	

	
	

	
	


7. სამოქმედო გეგმა
	
	თვე

	საქმიანობა
	1
	2
	3
	4
	5
	6
	7

	
	
	
	
	
	
	
	

	
	
	
	
	
	
	
	

	
	
	
	
	
	
	
	

	
	
	
	
	
	
	
	

	
	
	
	
	
	
	
	

	
	
	
	
	
	
	
	

	
	
	
	
	
	
	
	

	
	
	
	
	
	
	
	

	
	
	
	
	
	
	
	


ზრუნვის საჭიროებების, სერვისებისა და პოლიტიკის ადვოკატირების პროექტის საგრანტო კონკურსი

PAGE  




7
ზრუნვის საჭიროებების, სერვისებისა და პოლიტიკის ადვოკატირების პროექტის საგრანტო კონკურსი

[image: image1.png][image: image2.png]